
У 1988 г. Гомельскаму ўні-
вэрсытэту было нададзена
імя беларускага асьветніка і
першадрукара Францішка Ска-
рыны. Ад тых часоў з зай-
здраснай рэгулярнасьцю
чуюцца зьедлівыя пакеплі-
ваньні нядобразычліўцаў: "На
якой жа катэдры вашага ўні-
вэрсытэта працаваў Ска-
рына?" альбо "А Скарына
жыў на Савецкай ці на Кі-
рава?". Між тым ініцыятары
найменаваньня, хоць і ня мелі
дастатковай інфармацыі,
былі ня проста блізкімі да
праўды, а сядзелі ў ёй па
самую макаўку – адзін з эпізо-
даў біяграфіі Францішка Ска-
рыны зьвязаны беспасярэдне
з Гомелем.

Пачатак ХVІ ст. – час памеж-
ных войнаў між ВКЛ і Масковіяй.
Вайна 1500–1503 гг. завершы-
лася "докончаньем" Аляксандра
Ягелёнчыка ды Йвана ІІІ Васіль-
евіча аб замірэньні на шэсьць
год. Поруч з умоваю "в тые лета
межи себе рати і войны не за-
мысляти" гаспадар ВКЛ мусіў па-
гадзіцца із стратаю многіх сваіх
гарадоў, у т. л. і Гомея з во-
ласьцю і сёламі Уваравічы, Це-
ляшовічы, Кошалеў Лес ды інш.
У Гомеі сядзеў адданы васал
маскоўскага ўладара Васілій Ма-
жайскі. Надзеяў на мірнае вяр-
таньне ў склад ВКЛ даўняга
радзіміцкага цэнтру не было.
Таму ўвесну 1507 г. пачалася ча-
родная вайна: увесну пасоль-
ства гаспадара ВКЛ Жыгімонта
Казімеравіча паставіла перад
маскавітамі пытаньне пра вяр-
таньне сваіх абшараў, "а звлаще
Гомея".

Менавіта ў гэткіх акалічнась-
цях мы і сустракаем Скарыну на
гомельскай зямлі. У 1506 г. скон-
чылася адтэрміноўка ад вайско-
вае службы, прадстаўленая яму
ў зьвязку з навучаньнем на філя-

зафічным факультэце Кракаўс-
кага ўнівэрсытэта. Ухіляцца ад
ганаровага абавязку ён ня стаў і
, баржджэй за ўсё, ужо ўлетку
таго ж году апынуўся ў Менску.
Там пад пільным камандвань-
нем дасьведчаных інструктараў
зь ліку караімаў (традыцыйных
зь ХV ст. целаахоўнікаў вялікіх
князёў літоўскіх) Францішак пра-
ходзіў шкаленьне ў адумысло-
вай харугве імя Мэркура
Смаленскага. Цудам ацалелы
рукапіс ХV – ХVІ стст. "Дзёньнікі
караімаў" (захоўваецца ў Бу-
энас-Айрас) пацьвярджае гэта:
"Мижи воспитанцев наших ся
выделяеть Франц Скоринин сын
з града Полоцка (подле ме-
нюшки – Жорж). Ачколвек бывал
студиосом, филозофию до го-
ловы бравшим, имаеть теперя
прелестные показанники во всих
караимовых подготовах, а
звлаще в побиванию лобом
муров цекгляных". У пачатку
1507 г. як адзін зь лепшых Ска-
рына пасьпяхова ўдзельнічаў у
спаборы на атрыманьне крапа-
вага барэту, у якім ён адлюстра-
ваны на знакамітай гравюры з
уласнадрукаванай ім Бібліі
(1517-1519 гг.). Калі пільна прыг-
ледзецца, на барэце нават
можна пабачыць кукарду. Ёсьць
усе падставы меркаваць, што
арыгінал гравюры быў зроблены
яшчэ за доўга да пачатку выда-
вецкай дзейнасьці Францішка, а
акурат у часе вайсковае службы
як складовая частка дэмбэль-
скага альбома.

Увесну 1507 г. Францішак
Скарына быў ужо камандзерам
невялічкага спэцпадразьдзела,
якому даручылі вельмі важкую
місію – паспрабаваць малою
крывёю адваяваць Гомельскі
замак, нэўтралізаваўшы Васілья
Мажайскага. Доўгі час гэтая ін-
фармацыя, будучы па праўдзе
навідавоку, заставалася непрык-

метнай для скарыназнаўцаў. Рэч
у тым, што ў прадмове "во всю
Бивлию" Скарына дакладна ад-
значыў, дзе трэба шукаць зьве-
сткі пра ягоную службу ў войску:
"Аще ли же кохание имаши ве-
дати о военных а о богатырских
делех, чти книги Судей". У гэтым
разьдзеле Бібліі наш першадру-
кар зашыфраваў свае ўспаміны
пра гомельскую апэрацыю, кам-
бінуючы мэтодыкі "дванаццаціко-
лавых табліцаў", "палібіянскага
квадрата" і "прамяністага кубка".
Мова дэшыфраванага тэксту
значна розьніцца ад традыцый-
нае "скарыніцы", набліжаючыся
больш да "актавіцы" – старабе-
ларускай мовы актавых ма-
тар'ялаў таго часу. "За
росказаньем господоря великаго
князя нашего Жикгимонта а теж
гетмана найвызшего Астрогскаго
Костянтина двадцать пятаго дня
месяца юня рушили мы место
Гомей здобывати," – пачынае
свой расповяд Францішак Ска-
рына. "До околиц гомейских" ён
разам з групаю (нажаль Франці-
шак нідзе не называе сваіх пад-
началеных пайменна) быў
дастаўлены "по воздуху за по-
моцъю чорнаго батяна, званаго
инколи в панствах чужых феник-
сом". Група дэсантавалася дзесь
у абсягу сучаснага Сяльмашу і
без прамаруды ўчыніла марш-
кідок "в три версты литовских на
полудень, игде по карти лежати
мусело болото". Гаворка тут аб
балоце, якое ў пазьнейшыя часы
(ХІХ-ХХ стст.) было знаным як
Гарэлае. "З онаго ж початок има-
еть ручей, который Гомеюком
рекуть а який до самаго гомей-
скаго замку доплываеть, у Сожу
впадаючи," – паведамляе Ска-
рына. Падрыхтовы ў караімаў-
скім лягеры ня мінулі дарэмна.
Група пагрузілася ў ваду Га-
меюка і апрычонымі гукавымі за-
клёнамі замовіла тутэйшых

ГОМЕЛЬСКІ СЬЛЕД ФРАНЦІШКА СКАРЫНЫ 

какадрылаў (у мясцовых дыя-
лектах – кракoдзілы), якія захо-
ўвалі вернасьць Вялікаму
Княству Літоўскаму. Пры іх дапа-
мозе "до черевьев учепившися",
караімаўцы праплылі пад вадою
рэшту адлегласьці да замка. "А
дыхали мы през соломку мако-
ваю для вельшего эффекту воз-
душнаго," – тлумачыць
камандзер групы.

Перш, чым пайсьці пад
драўляныя замкавыя сьцены, воі
"стали на водмели вкруг, ся три-
маючи за руки, абы сотворити
поле сильное" для наводзінаў
трансу на варту. Сапраўды, ужо
праз хвіліну з боку вартавых
вежаў "донеслося голосное хры-
пенье, в спячку впалых". Льга
было ўрывацца ўнутро. Выяві-
лася, што і за сьценамі замка па-
навала праўдзівае царства сну.
Рухаючыся да княскага двару,
адзін зь людзей Скарыны "на
крывым мести ся спотыкнул" ды
"крыкнул звонко, поминаючи
роспустных жанок", чым у мо-
мант спраставаў, наведзены на
маскавітаў транс. Ушчалася кры-
вавая сеча. Сваёй нахрапі-
стасьцю ворагі не дазвалялі ні
Скарыну, ні ягоным супольнікам
скарыстацца чым-кольвек зь іх
спэцрыштунку: "дудку-самагудку
посекли, а з чоботов-борздобе-
гов подметки позрывали". Уся
надзея заставалася на эксклю-

зіўныя срэбныя шаблі зь іртут-
ным напаўняльнікам. Група па-
станавіла, хаця б цаною собскіх
жыцьцяў, выкінуць з Гомея Ва-
сілья Мажайскага. "Але Ва-
силька в хоромине не было,
только рукописанье на дверех
дубовых светчило: «Пошел в
баню в Уваровичи»," – роспачна
адцеміў Скарына. Ворагі юшы-
ліся, рвучыся ў "хоромину". Бе-
ларусам здалося, што "деяние
наше провалено ест", што з сы-
туацыі "жаднаго выхода нетути".
Караімаўцы пачалі ўжо маліцца,
калі камандзер іхны згадаў пра
дрэсіраваную муху цэцэ, якую
яшчэ ў студэнцкія гады прыдбаў
на кракаўскім рынку. Абудзіўшы
ада сну, ён выпусьціў яе з аду-
мысловае пушачкі, якая поруч з
нацельным крыжыкам, і вайско-
ваю біркай вісела на шыі, і даў
наўпросты загад: "Куси мос-
каля!". Для маскавітаў гэта было
"несподеванки полные портки" і
яны "горло драти зачали, от мухи
моей ратунку благаючи".

Карыстаючыся з замятні,
група Скарыны мусіла ўцякаць.
Каб не зыходзіць з пустымі ру-
камі, яны прыхапілі з сабою ха-
ругву Мажайскага. Пакуль
маскавіты "лахи пад пахи" ад
мухі бегалі, беларусы "спокой-
ныя, яко слоны, але смутныя,
яко зозули до ворот пошибо-
вали". Група задала нырца ў со-
жаўскія хвалі і паплыла на
процілеглы бераг.

Маскавіты ж ушчалі "з пища-
лей пукати, абы ся отомстить за
тую свою ганбу". Зь вялікаю цяж-
касьцю, але "за подякаю фор-
туны" беларусы выйшлі жывымі
з вады. Радасьці было мала –
апэрацыя праваленая, самі ў
тыле ў ворага, ніякай помачы
ніскуль чакаць не выпадала. Дзі-
віла, праўда, тое, што ніхто "не
стал преследы чынити". З тым
подзівам забрылі яны ў нейкае
пасяленьне, дзе "жоны одны
одинокия мешкали". Тамака ж
караімаўцы і заначавалі "доб-

рым а ласкавым обычаем". Про-
стыя беларускія бабы-ёгі, якія
"тылко до чужимцев в страхотие
оберталися", насамрэч "пиенкно-
стию и кунегою красовали". Яны
й ахвяравалі для вояў яго вялі-
какняскай міласьці колькі ля-
тальных сродкаў, на каторых тыя
"до Менску полетели рыхло".
Вышэйшае камандваньне было
незадаволеным. Сёй-той хацеў
аддаць Скарыну пад трыбунал,
але прадстаўлены трафэй ула-
годзіў справу: вораг быў зганьба-
ваны, дарма што і застаўся
"вымытым" сядзець у Гомеі.
Маскоўскі ўладар Васіль ІІІ, які
толькі часткова дазнаўся пра
дзёрзкую акцыю беларусаў на
Гомельшчыне, неадкладна зага-
даў узрэзаць паўночна-усходнія
межы ВКЛ і напасьці на Полацк і
Смаленск. Сытуацыя ў краіне
ўскладнялася з прычыны зака-
лота, учыненага чарнакніжнікам
Міхалам Глінскім (у народзе –
Глінскі-Папялінскі). У гэтым ту-
мульце, крывавым балі з адця-
тымі галовамі сьляды Скарыны
часова губляюцца.

Памяць пра тое, што Фран-
цішак Скарына быў пад Гомелем
захоўалася да пачатку ХІХ ст. З
вуснаў у губы перадавалася ле-
генда пра таямнічых "нашых ру-
скіх салдат", якія "ночку-начавалі
з бабамі нашымі", ад таго "і мы
ўсе пайшлі". Тое пасяленьне
зараз уваходзіць у межы горада.
Тамака і і месьціца вуліца імя
Скарыны, а таксама і вуліца Ба-
бушкіна (званая так, як разуме-
еце, зусім ня ў гонар расейскага
рэвалюцыянэра). Гомель не за-
бывае сваіх герояў.

Гомель, 2003 г.

- Віншуем вас, вы скон-
чылі нашу ВНУ і атрымалі сту-
пень бульбазаўра!

- Можа, бакалаўра?
- Пасля нашай ВНУ вы максі-
мум бульбазаўры.

Gods Tower, Rasta, TT’34: трайны сплаў
Часам яны вяртаюцца, як

пісаў Стывен Кінг. Прайшоў
роўна год пасьля The Greatest
Reunion, і гомельскія мон-
стры зноў далі аб сабе знаць,
зладзіўшы шоу 36/13 у мен-
скім Re:Public’у. Канцэпцыя
мерапрыемства прадугледж-
вала, што трынаццаць музы-
каў з трох цяжкавагавых
калектываў – GodsTower,
Rasta, TT’34 – сыграюць разам
36 кампазіцый і нагадаюць,
чым славутая гомельская
метал-сцэна.

Падрыхтоўка да шоу пач-
алася за некалькі месяцаў.
Кожны гурт выпусьціў па прома-
роліку, даваў інтэрв’ю, рабіў рэк-
ламу, трымаў інтрыгу і пад 31
кастрычніка выбухнуў новай
песьняй. Прадчувалася, што
гэтым разам будзе неверагодны
“hellуін”.

Чаканьні ад спліт-канцэрту
спраўдзіліся амаль цалкам:
поўны да краёў клуб, эфектны
сьвет і відэашэраг, моцная па-
дача са сцэны, утрапёны слэм
на танцпляцы і адчуваньне
сьвята, пасьля якога ва ўсім
целе застаецца прыемны боль, а
ў галаве – лёгкі шум і саграваль-
ныя ўспаміны. Адзінае, экшану
ўсё ж не хапіла. Чакалася, што
гурты будуць у большай сту-
пені “перамешвацца”. Па вы-
ніках GodsTower, Rasta, TT’34
гралі па чарзе некалькі песен
і саступалі месца адзін ад-
наму, часам “пазычаючы” гіта-
рыстаў ды вакалістаў. Але
ўзровень быў вытрыманы
годны, тлушч сачыўся з мані-
тораў, хаця гук быў і не ідэ-
альны.

Rasta прыемна зьдзівілі
ня толькі сваёй новай кампа-
зіцыяй “Timeless”, але і сапра-
ўдным алдскулам – “Gods
Want Me to Pray”. Праўда, у
выкананьні часам адчуваўся

пэўны разлад, што можна спі-
саць на недахоп практыкі. Больш
за тое, напярэдадні канцэрту ад
гурта паступіла заява аб тым,
што пасьля шоу Rasta выступаць
не зьбіраюцца і ідэй для новых
песень ня маюць. Аднак абвяш-
чаць “ганебны апошні канцэрт”
таксама ня будуць. Гучыць за-
гадкава. І, мяркуючы па апошняй
песьні, гурту яшчэ ёсьць куды
ісьці. Шкада, калі яны насамрэч
гэтага ня бачаць.

Як заўжды на вышыні высту-
пілі “слупы” Gods Tower. Апрача
народна ўлюбёных “Twilight Sun”,
“Seven Rains of Fire”, “Rising Ar-
rows” ды іншых прагучала новая
песьня “Liar”, прысьвечаная
Джардана Бруна. І калі вы ня ве-
даеце, хто гэта такі, Лэслі Найф
катэгарычна адпраўляе вас чы-
таць падручнікі. A BelMetal вам
сьцісла падкажа, што гэтага іта-
лійца спалілі на вогнішчы як ерэ-
тыка за рэвалюцыйныя
касьмічныя тэорыі. Што даты-
чыцца кампазіцыі ўвогуле – ме-
ладычна, важка і дыхтоўна.
Можна закладацца, калі б вы
пачулі “Liar”, то па фірмовым
стылі адразу б пазналі выканаў-
цаў.

Вялікае ўражаньне на многіх
зрабілі ТТ’34. Новы трэк тэтэх,

“Родина”, быў успрыняты публі-
кай неадназначна. Але, па сло-
вах саміх музыкаў, ягонай мэтай
было правакаваць людзей, і ў
гэтым сэнсе “Родина” падцэліла
ў самую кропку. Трапным стрэ-
лам аказаўся і ўвесь выступ
гурта: баевічкі “Самураи”, “Пздц”,
“Бум” і, канечне ж, “Джек” парвалі
натоўп. Думаю, большасьць
траўм, атрыманых на 36/13, гэта
заслуга менавіта харызматыч-
ных ТТ’34. Тым больш, гэтым
разам харызма была памножа-
ная на два: разам з дзеючым ва-
калістам Любамірам да гурта
далучыўся і экс, люты Аляксандр
Пацёмкін. Пры гэтым яны не за-
міналі, а гарманічна дапаўнялі
адзін аднаго. Прынамсі, ня
ведаю, як я выжыла пад самай
сцэнай. 

Фінальнай кропкай стала
“гаставараўская” “Evil”, пад якую
на сцэне пакрысе зьяўляліся ўсе
ўдзельнікі спліту. Абдымкі, словы
падзякі, усьмешкі і ўсеагульнае
захапленьне – вечар гомель-
скага металу скончыўся. І няг-
ледзячы на тое, што натоўп
скандаваў “Гомель!”, выступу на
біс не адбылося, бо, як высьвет-
лілася пазьней, а адзінаццатай у
клубе было запланавана іншае
мерапрыемства. 

Падводзячы вынікі, ад-
значу, што мерапрыемства
мела посьпех. Калі мы і не ат-
рымалі нешта эксклюзіўна-
новае, то дакладна вярнулі
жывую атмасферу мінулых кан-
цэртаў. Прыемна, што, ў ад-
розьненьні ад вядомай байкі,
сумеснымі высілкамі трох роз-
набаковых гуртоў, адзін зь якіх
натхняецца космасам, другі па-
варочваецца на захад, а трэці
хіліцца ў бок нашага усходняга
суседа, воз беларускага металу
такі зрушыўся зь месца.

Паліна Трохаўцава



55ГомельскіяГомельскія
НАВНАВIIНКНКII

ЛЛIIСТАПАДСТАПАД
20152015

«Асцярожна, дзьверы адчыняюцца»
«Асцярожна, дзьверы ад-

чыняюцца» — так кажуць ў
метро. Але ў Гомелі няма
метро... І таму я быў неасця-
рожны... Сёньня, ў дзень, ад-
чыніў дзьверы уласнаруч... А,
мабыць, дарма... Чатыры
жанчыны рознага ўзросту, ад
двадцаці год да, амаль, сямід-
зесяці, сустрэлі мяне сьме-
хам. 

Ці ведаеце, ў нашай кан-
торы штомесяц складаецца гра-
фік дзяжурстваў па офісе?
Звычайны такі графік, савецкі.
Той хто дзяжурыць – павінен ў
абед брындаць па калідоры і на-
глядаць, каб выпадковы навед-
нік не скраў вогнетушыцель, або
стэнд з плакатамі супраць алкга-
лізму... Але потым дзяжурны мае
права на гадзіну раньней сысьці
да дому. Мае права, але ж ды-
рэктар гэтага не ўхваляе — маў-
ляў «маеце права на гадзіну
пазьней паабедаць»...

Гэты графік павінен скла-
даць я. Вядома ж, ён складаецца
з улікам пажаданьняў жанчынаў.
Бо яны маюць вельмі шмат аба-
вязкаў па хаце. Прыгатаваць
вячэру мужу, апрануцца адпа-
ведна, сьвечкі запаліць... А тыя,
хто дасягнулі найвялікшай муд-
расьці і разуменьня жыцьця, яны
маюць права проста радавацца
жыцьцю. Гэта сапраўды ёсць
добра. Я паважаю ўсе гэтыя за-
хады, бо жыцьцё
жанчынаў у нашай
краіне зусім не про-
стае...

І вось я ўва-
ходжу. 

Звычайны, са-
вецкі кабінет, толькі
з кампутарамі. Па-
над імі, кампута-
рамі, каляндарык
ад Рускай Правас-
лаўнай Царквы...
На кастрычнік –
выява Маці Божай

Пачаеўскай. Маці Марыя вельмі
пяшчотна трымае Сына. На ка-
мяні – Яе Сьлед. Яна пакідае
свой сьлед нават на самых ка-
менных сэрцах... 

Шафа-купэ. Тэчкі на падва-
коньні. На адной з тэчак – надпіс
«Белая Русь». Курсівам... Яна ў
прыканцы шэрагу іншых падоб-
ных тэчак.

А маладзейшыя сьмяюцца. 
Першая, самая маладзей-

шая, смяецца і пакідае роспіс су-
праць пятнаццатага.

Другая – кажа блытана на
беларускай мове: «А вось вы тут
размаўляеце... Я не хачу... Не
жадаю дзяжурыць у гэты
месяц... Не буду распісвацца
тут... Вы гаворыце...» — потым
не памятаю...

Астатнія сьмяюцца. Разам з
імі і старэйшая нішчыць свой
сьмех, каб не паказаць яго...

Кажу: «О! Вы так добра раз-
маўляеце на беларускай мове!
Гэта вельмі прыемна!» Смех ста-
ецца больш галосны.

Тут пачынаю разумець: у
абедзенны перапынак я размаў-
ляў з сябрам. Размова адбыва-
лася на Мове. Нехта з іх пачуў.
Думаю...

І тут, сеўшы на акраек стала,
вырашаю: тая, што размаўляе
на Мове, хоця ж бой з здзекам,
вартая прэзенту. Бяру ў яе ліст з
словамі: «За тое, што размаў-

ляеце на мове, выключаю Вас з
спісу па графіку. Не будзеце дзя-
журыць у гэты месяц.» Цішыня...
Перадаю аркуш трэцяй. Яна рас-
пісваецца. А я з аркушам накіро-
ўваюся да выходу. І раптам
заўважаю тыя роспісы. 

Справа ў тым, што графік на
ім даты на кастрычнік месяц.
Пятнаццтае – гэта нядзеля. Я
кажу: « Я тоже хочу дежурить в
воскресение, но так не бы-
вает...Определяйтсь с датами..»
І аддаю ізноў графік па коле... 

Праз пятнаццаць хвілінаў
йзноў захажу да іх з новым арку-
шам — ужо падпісваць з раз-
мешчанымі прозвішчамі па
датах, якія яны абралі.

Першая падпісвае моўчкі.
Другую (тую, што размаўляла на
Мове – мінаю), трэцьцяя чытае
спіс: «А дзе «другая»? (хаваю
імёны, бо справа не ў іх) Я тоже
не хочу дежурить...» 

Першая: «Это дискримина-
ция русскоговорящих!»

Адказваю: «По закону у на
два государственных языка—
равных в правах... Вас никто не
заставляет говорить на любом
из них – продолжайте говорить
на русском! Но тот человек, кото-
рый говорит на беларуском – за-
служивает бонус.» Трэцяя
падпісвае (усьмешка старэйшай
зьнікае з твару) і кажа: «На сле-
дующий месяц чтобы меня тоже

не было! Я не со-
гласна с некото-
рыми (ківае ў бок
другой) – почему
им... Это не пра-
вильно!»...

Адк азваю:
«А это заслужить
надо..... Другая:
« Спасибо»...
Выхожу з каби-
нета...

У л а д з і м і р

Яначкін

Шклозавод «Ялізава» накі-
раваў у магілёўскі дзяржсуд
заяву аб банкруцтве прад-
прыемства. Дадзеную інфар-
мацыю TUT.BY пацвердзілі на
самім прадпрыемстве.

Гаворка ідзе аб санацыi
прадпрыемства, а не аб бан-
круцтве ў прамым сэнсе гэтага
слова, падкрэслілі на заводзе.
«Фінансавая сітуацыя не вельмі
добрая, таму [заводу] неабходны
перыяд санацыі (перыяд адтэр-
міноўкі выплат крэдыторам. —
TUT.BY)», — адзначылі там. Усім
крэдыторам накіравалі адпавед-
ныя лісты. Ад іншых каментароў
на «Ялізава» адмовіліся.

З пачатку 2000-х гадоў 65%
акцый шклозавода «Ялізава» на-
лежыць АТЕС Holding — гэта за-
рэгістраваная ў Аўстрыі
кампанія, адным з асноўных ула-
дальнікаў якой называюць вядо-
мага беларускага бізнэсмена
Аляксандра Мураўёва. 35%
акцый належыць дзяржаве.

Агенцтва ПРАЙМ-ТАСС са
спасылкай на свае крыніцы паве-

дамляе, што ў цяперашні час на
прадпрыемстве працуе адна з
трох шклаварачных печаў, і гэта
адбіваецца на аб'ёмах выпуску
прадукцыі. Вытворчасць шкля-
ных слоікаў у студзені-верасні
завод скарацілася на 52,4%, да
78,7 мільёна штук, шкляных бу-
тэлек — на 31,2%, да 28,1 міль-
ёна штук. Адгрузка слоікаў на
ўнутраны і знешні рынкі знізілася
ў студзені-верасні 2015 на 44,2%,
да 88,8 мільёна штук, бутэлек —
на 6,7%, да 36 мільёна штук.

Доля экспарту ў структуры
адгрузак ў студзені-верасні 2015
складала 28% і знізілася на 11,7
працэнтнага пункта ў параўнанні
з узроўнем студзеня-верасня
2014 года. У грашовым выра-
жэнні адгрузкі на экспарт склалі
3,4 млн даляраў (мінус 58,9%).
«У апошнія месяцы мы крыху па-
вялічылі экспарт у параўнанні з
пачаткам года, але ў параўнанні
з мінулым годам ён істотна зні-
зіўся», — удакладніў суразмоўца
агенцтва.

У пачатку лета з'явілася ін-

фармацыя аб затрыманні Аляк-
сандра Мураўёва, яго братоў, а
таксама першых асоб ATEC
Holding і мінскага мотавелаза-
вода.

14 мая ў друкаваным органе
Адміністрацыі прэзідэнта газеце
«СБ. Беларусь сегодня» выйшаў
артыкул пра тое, што на шклоза-
водзе не працуе два цэхі з трох.
Праз пазыкі (у прыватнасці, за
газ — 8 млн даляраў) збіраліся
спыніць і апошні цэх, але тады з
цэхам можна было б «зачыняць»
і пасёлак Ялізава, дзе шклозавод
з'яўляецца горадаўтваральным
прадпрыемствам. Мураўёў нара-
каў на высокі кошт на газ для за-
вода ў параўнанні з расійскімі
канкурэнтамі і прапаноўваў
увесці часовыя забаронныя
меры на ўвоз шклатары з Расіі.

Раней праходзіла інфарма-
цыя аб банкруцтве двух іншых
шкляных актываў Мураўёва —
лідскай «Белеўратары» і «Го-
мельскага шклатарнага завода».

tut.by

Шкляны завод затрыманага Мураўёва ідзе на санацыю

Дваццацігадовы жыхар Гомеля
прысуджаны да штрафу ў 100 база-
вых велічыняў (18 мільёнаў рублёў) за
ўхіленне ад службы ў войску.

Суд Савецкага раёна Гомеля прызнаў
яго вінаватым па частцы 1 артыкула 435
Крымінальнага кодэкса Беларусі, паве-
дамляе прэс-служба Гомельскага аблас-
нога суда. 

У маі 2015 года маладога чалавека
выклікалі ў ваенкамат, прызыўнік пад рос-
піс атрымаў позву для праходжання ме-
дыцынскага агляду. Аднак на камісію
хлопец не прыбыў. Паводле версіі след-
ства і суда, зрабіў ён гэта наўмысна, з
мэтай ухілення ад мерапрыемстваў пры-
зыву на воінскую службу. 

Прыгавор набыў законную моц.

БелаПАН

Гамельчука аштрафавалі на $1000 за ўхіленне ад войска

П'яная віноўніца ДТЗ у Гомельскім раёне кінулася
з кулакамі на супрацоўніка ДАІ

У дачыненні да жыхаркі
Гомельскага раёна, якая ўчы-
ніла ДТЗ 24 кастрычніка, рас-
пачатая крымінальная
справа за «гвалт або прымя-
ненне гвалту ў дачыненні да
супрацоўніка АУС». 

У гэты дзень інспектары ДАІ
атрымалі інфармацыю пра ДТЗ
у пасёлку Урыцкае і спробу віно-
ўніка ўцячы, паведаміла інспек-
тар аддзялення па агітацыі і
прапагандзе ДАІ УУС Гомель-
скага аблвыканкама Наталля
Халалеенка. 

«Адзін з супрацоўнікаў, калі
прыбыў на месца здарэння, па-
дышоў да жанчыны і, назваўшы
сябе, пацікавіўся, хто быў за
рулём аўтамабіля. Жанчына,
якая была нападпітку, растлу-
мачыла, што за рулём быў яе

муж, — сказала інспектар. —
Для размовы і афармлення пра-
вапарушэння кіроўцу аўтама-
біля, які, дарэчы, таксама быў
п'яны, было прапанавана прай-
сці ў службовы аўтамабіль». 

«Як толькі мужчына сеў у
службовы аўтамабіль, у натоўпе
прахожых, дзе была і жонка па-
рушальніка, супрацоўнікі пачулі
размову на павышаным тоне,
якая пераходзіла на крык. Адзін
з супрацоўнікаў ДАІ выйшаў з
аўтамабіля і падышоў да групы
людзей, каб высветліць
прычыну канфлікту. Калі супра-
цоўнік наблізіўся да іх, на яго на-
ляцела жанчына з пагрозамі,
стала біць і хапаць яго за
форму. Яго напарнік паспя-
шаўся на дапамогу калегу.
Справакаваўшы бойку, зачын-

шчыца кінулася да службовага
аўтамабіля, каб знішчыць даку-
менты. Толькі з дапамогай на-
ручнікаў супрацоўнікам ДАІ
ўдалося супакоіць мужа і
жонку», — паведаміла Халале-
енка. 

Як пазней высветлілася, за
рулём аўтамабіля, які ўчыніў
ДТЗ, знаходзілася менавіта жан-
чына, а не яе муж. Хуліганку да-
ставілі ў наркадыспансер, але
ад праходжання агляду яна ад-
мовілася. У выніку жанчына па-
нясе не толькі
адміністрацыйную адказнасць у
выглядзе буйнога штрафу і па-
збаўлення права кіравання ма-
шынай на тры гады, але і
крымінальную.

БелаПАН

